
UUM TERIMA KEMASUKAN PELAJAR PASCASISWAZAH SEMESTER MEI 2018/2019 

 
UUM ONLINE: Universiti Utara Malaysia (UUM) menerusi Othman Yeop Abdullah Graduate 
School of Business (OYAGSB), Ghazali Shafie Graduate School of Government (GSGSG) 
dan Awang Had Salleh Graduate School of Arts and Sciences (AHSGS) telah menerima 
kemasukan pelajar pascasiswazah baharu yang mula mendaftar mulai semalam di sekolah 
siswazah masing-masing. 
 
Di OYAGSB, seramai 57 baharu Semester Mei 2018/2019 terdiri 53 pelajar tempatan dan 
empat antarabangsa telah mendaftar bagi program Doktor Falsafah (PhD) dan Sarjana. 

Selepas sesi pendaftaran, pelajar diberikan talimat perkhidmatan perpustakaan dan taklimat 
akademik oleh Timbalan Dekan (Akademik dan Antarabangsa), Prof. Madya Dr. Subramaniam 
Sri Ramalu; Pengarah Program PhD dan D.Mgmt, Prof. Dr. Norazah Mohd Suki; Pengarah 
Program DBA, Prof. Dr. Nor Azila Mohd Noor dan Pengarah Program MBA, Dr. Chuah Chin 
Wei. 
 
Sementara di GSGSG telah menerima kemasukan seramai 24 pelajar bagi program Sarjana 
dan juga PhD yang mana 21 adalah pelajar tempatan dan selebihnya adalah pelajar
antarabangsa. 
 
Di AHSGS pula, seramai 20 pelajar pascasiswazah terdiri 17 pelajar tempatan dan tiga pelajar 
antarabangsa telah mendaftar di kampus Sintok bagi program ijazah PhD dan Sarjana, 
manakala bagi pendaftaran pelajar luar kampus di Kota Bharu, Kelantan menerima 19 pelajar 
dan di UUMKL seramai tiga orang menjadikan jumlah keseluruhan adalah seramai 42 orang 
pelajar telah mendaftar di AHSGS sehingga kini dan dijangka akan bertambah dengan 
pendaftaran pelajar pascasiswazah mod kajian yang akan mendaftar sepanjang semester. 

